
бастап шығады

Аялаймын сені, Қызылорда!

Әділеттілік – қоғамның 
жаңа қағидасы

Мемлекет – аса күрделі құрылым. Оны реформалау 
және қандай да бір өзгеріске әкелу – қиынның қиыны. 
Мұны жүзеге асыру үшін халықты ұйыстыратын алып 
идея қажет екені айтпаса да белгілі. Мемлекет басшысы 
Қасым-Жомарт Тоқаев билікке келген тұста қоғамның 
мұндай идеяға деген сұранысы аса жоғары еді. Президент 
ұсынған «Әділдік» феноменінің бірден ел идеологиясының 
тұтқасына айналуы – осының айғағы.

«Әділдік» ұғымы ұлттық реформалардың басты ұранына 
айналды. Бұл ұстаным ауқымды өзгерістердің үштағаны 
саналатын саяси, әлеуметтік-экономикалық және қоғамдық 
сана реформасының өзегі ретінде берік бекіді. Сонымен қатар 
бұл өзгерістерді нақты идеяны арқау еткен, түпкі мұраты 
айқындалған байыпты бастама ретінде қабылдаған абзал.

саяси институттар 
трансформациясы

Қасым-Жомарт Кемелұлы Президент лауазымын қолға 
алғаннан бері іске асқан саяси реформалардың түпкі маз-
мұны елдегі демократия институттарын дамытуды көздейді. 
Бұл – саяси жүйені жаңғыртуға, азаматтардың құқықтары 
мен бостандықтарын қорғауға, сондай-ақ мемлекеттік бас-
қарудың тиімділігін арттыруға негіз болды.

Саяси реформалар туралы сөз қозғағанда Конституцияны 
өзгертуге бағытталған жалпыұлттық референдум туралы 
атап өту – заңдылық. Бұл ретте Президенттің өзгерісті 
әркім өзінен бастауы керек деген ұстанымы жалпыға бірдей 
үлгі болғаны анық. 2022 жылы енгізілген Конституциялық 
өзгерістердің басты жаңалығы – Президенттің өкілеттігін бір 
мерзіммен шектеу туралы шешім. Бұл «Әділдік» феноменінің 
нақты орындалғанын көрсетті.

Сондай-ақ референдум аясында Парламенттің рөлін 
күшейту және құқық қорғау органдарының қызметін 
жақсартуға бағытталған шаралар қолға алынды. Бұл 
реформалар саяси жүйенің тұрақтылығы мен тиімділігін 
арттыруға және халықтың билікке деген сенімін нығайтуға 
мүмкіндік береді. Билік тармақтары арасындағы тепе-
теңдікті қамтамасыз етіп, демократиялық институттардың 
нығаюына ықпал етеді. Мемлекет басшысының саяси 
реформаларының тағы бір тармағы саяси партияларды 
тіркеуді жеңілдету болды. Бұл өзгеріс саяси аренада 
жаңа партиялардың пайда болуын жеңілдетіп, саяси 
әралуандыққа жол ашты.

Жергілікті өзін-өзі басқару жүйесі де айтарлықтай 
өзгеріске бет алды. 2021 жылы алғаш рет ауыл әкімдері 
тікелей сайлау арқылы сайлана бастағанын білесіздер. 
Бұл қадам жергілікті мәселелерді тиімді шешуге және 
азаматтардың өз өңірлеріндегі басқару үдерісіне белсенді 
араласуына мүмкіндік береді.

Саяси трансформацияның тағы бір маңызды бөлігі – 
Парламенттің рөлін күшейту туралы шешім. Парламенттің 
атқарушы билікті бақылау функцияларын күшейту арқылы 
заңнамалы қорганның ықпалы артты деуге толық негіз бар.

Президент ұсынған саяси реформалардың бір жаңалы-
ғы – адам құқықтарын қорғауға бағытталған шаралар. 
Мемлекет басшысы адам құқықтарын қорғау механизмдерін 
жетілдіретін және азаматтық қоғамды дамыта түсетін қолдау 
шараларын енгізді. Конституциялық сот қайта қалпына 
келтірілді. Заңдылықты қадағалайтын прокуратура мен 
Адам құқығы жөніндегі уәкіл конституциялық мәртебеге ие 
болды. Бұл қадамдар халықаралық стандарттарға сай келетін 
құқықтық жүйені қалыптастырды.

Аталған реформалар елдің саяси жүйесін жаңғыртуға, 
қоғамның саяси өмірге белсенді қатысуын қамтамасыз 
етуге, сондай-ақ билік тармақтары арасындағы тепе-теңдікті 
сақтауға жол ашты. Түптеп келгенде, бұл ауқымды шаралар 
Әділетті Қазақстанның нықтап орнығуына мүмкіндік берді.

РефоРманың үштағаны: 
жасампаздық пен жаңғыру жолы

Барша қауымға белгілі, жалпы жұртқа жария 
бір ақиқат бар. еліміз кейінгі бес жылдың бедерінде 
мүлде өзгеріп, билік құрылымынан бастап қоғамдық-
саяси санаға дейін түбегейлі жаңғырып жатыр. Бұл 
жаңғыру батыл қадамдарға, байыпты шешімдерге 
табан тірейтіні сөзсіз. Президент қасым-жомарт 
тоқаев бастамашы болған сол саяси бағдар жөнінде 
тарқатып айтқан жөн болар.

Өткен жыл қорытындысымен ел бойынша қалаларды 
сумен жабдықтау қызметтері 98,9 пайызға жетсе, елді мекен 
тұрғындары 96,6 пайыз ауызсумен қамтамасыз етілген. 
Үкімет отырысында келтірілген мәліметтерге сүйенсек, 
республика бойынша 9 облыста топтық су құбырларын 
салу және реконструкциялау мақсатында 29 жоба жүзеге 
асуда. Бүгінде барлығы 2 мың шақырым су құбырын 
қайта жаңарту және салу, сондай-ақ 437 елді мекенді 
ауызсумен қамтамасыз ету жоспарланған. Бұл жалпы саны 
92 мың адам тұратын 44 елді мекенді орталықтандырылған 
сумен жабдықтауға қосуға мүмкіндік береді. Сондай-ақ 
мемлекеттік сараптама қорытындысын алғаннан кейін 
жүзеге асатын 5 жоба әзірленіп, нәтижесінде 200 елді 
мекенді сумен жабдықтау жүйесі жақсартылмақ. Биылдың 
өзінде сумен жабдықтау және су бұру жүйелерін салуға, 
реконструкциялауға ел қазынасынан 324 жобаны жүзеге 
асыруға 218 млрд теңге қарастырылған. Оның 106 млрд 
теңгесі қалаларға, 112 млрд теңге қаржы ауылдарды 
ауызсумен қамтамасыз етуге бағытталған. Үкімет 
басшысы келер жылдың соңына дейін халықты 100 пайыз 
таза ауызсумен қамтамасыз етуді міндеттеді.

– Бұл аса маңызды әлеуметтік міндеттердің бірі. 
Уақыт тығыз, небәрі 1,5 жыл қалды. Әкімдіктер сумен 
жабдықтау көрсеткіштерінің жоғары деңгейіне қарамастан, 
ауылдар мен қалаларда тиісті инфрақұрылымды тарту 
жұмыстарын күшейтуге тиіс. Сумен қамтамасыз ету 
жұмыстары басым тәртіппен қаржыландырылуы тиіс. Елді 
мекендердің ішінде су желілерін жүргізу жұмыстарын 
топтық су құбырларының инфрақұрылымын ауылдардың 
шекараларына дейін тарту жоспарымен үйлестіру керек, – 
деді премьер-министр Олжас Бектенов.

Бір айта кетерлік мәселе – халықтың шағымының 
басым бөлігі де осы таза ауызсуға байланысты. Үкімет 
отырысында бұл мәселе де назардан тыс қалмады. Мәселен, 
өткен жылы мемлекеттік органдарға тұрғындардан 43,5 
мыңға жуық ресми өтініш келіп түссе, олардың басым бөлігі 
тозығы жеткен су құбырларының жиі істен шығатынына 
шағымданған. Үкімет басшысы сумен қамтамасыз ету 
саласын автоматтандыру мен цифрландырудың маңызды 
екенін атап өтті. Бұл су каналдарының жұмысын 
жеңілдетіп, шығын мен апат санын азайтады. Бүгінде 
автоматтандыру жобасы Қызылорда облысында бар екені 
де атап айтылды. Үкімет басшысы жыл соңына дейін 
халықты таза ауызсумен қамтамасыз ету көрсеткішін 
ауылдарда 97,8 пайызға, қалаларда 99,5 пайызға дейін 
жеткізуді тапсырды.

Мәліметтерге сүйенсек, соңғы 5 жылда 
елімізде 400-ге жуық денсаулық сақтау 
нысаны салынып, меди циналық жаб дық-
тар сатып алуға 261 млрд теңгеден астам 
қаражат жұмсалған. Дегенмен инфра-
құрылымның тозу деңгейі 50 пайызды құрап 
отыр. Денсаулық сақтау министрі Ақмарал 
Әлназарованың мәлімдеуінше, елде 
медициналық жабдықтармен қамтамасыз 
ету деңгейі 80 пайыздан асса, қызмет 
көрсету сапасы техниканың тозу салдарынан 
төмендеген.

– Жалпы 102000 төсек-орын қорындағы 
ересектерге арналған 11000 төсек-орынның 
тиімсіз пайдаланылуы анықталып отыр. 
Нәтижесінде өңірлер арасында төсек-орын-
мен қамтамасыз ету көрсеткіші бойынша 
айыр  машылық байқалуда. Сонымен қатар 6 

аймақта педиатриялық керуеттер шамадан 
тыс жүктемемен жұмыс істейді. Нәтижесінде 
1200 төсек-орындарының, соның ішінде 
жүкті және босанған әйелдерге арналған 
төсек-орын тапшылығы байқалады, – деді 
денсаулық сақтау министрі

Алдағы уақытта денсаулық сақтау 
инфрақұрылымы нормативтерге сәйкестен-
діріліп, төсек-орын қоры қайта қаралмақ. 
Министрлік тарапынан 10000 адамға шақ-
қандағы есеппен халықтың сұранысына 
сай өңірлер бойынша «стационарлық көмек 
көрсету бойынша қажеттілік нормативі» 
бекітілді

Сондай-ақ салада кадр тапшылығы да 
өзекті мәселе. Бүгінде денсаулық саласында 
270 мыңнан астам медицина қызметкерінің 
80 мыңнан астамы дәрігер болса да, кадр 

тапшылығы сезілуде. Әсіресе анес тизиолог-
реаниматолог, терапевт, акушер-гинеколог 
дәрігерлерлеріне сұраныс көп.

– Инфрақұрылымды жоспарлау процесі 
демогра фиялық және халықтың аурушаң дық 
көрсеткішінің ұзақ мерзімді болжамдарына 
негізделеді. Осы іс-шараларды тиімді іске 
асыру үшін қажетті нормативтік құқық-
тық актілер қабылданып, қолданыстағы 
ақ параттық жүйе базасында денсаулық 
сақ тау инфрақұрылымының цифрлық кар-
тасы әзірленеді. Бұл өз кезегінде инфра  -
құры лымды оңтайлы жоспарлауды, 
мони торинг жүр гізуге мүмкіндік береді. 
Тұжы рымдаманы іске асырудың бі рін  ші 
кезеңі денсаулық сақтау нысандары құрылы-
сын кезең-кезеңімен жүргізуді көздейді. Бұл 
ретте 11440 тө сек-орынды құрайтын 34 не-
гізгі жоба қарастырылған, –дейді министр 
А.Әлназарова.

Үкімет басшысы Олжас Бектенов саланың 
инфра құрылымын дамытуға жүйелі жұмыс 
қажет екенін атап өтті. Жаңа тұжырымдама 
аясында медициналық мекемелердің құры-
лысына арналған орындарды анық тау 

процесі мерзімді болжамдар мен халықтың 
әртүрлі көмек түрлеріне қажеттіліктерін 
ескере отырып, қайта қаралмақ. Үкімет 
басшысы жобаларды іске асыру бары-
сында құрылыс материалдарын, жиһаздар 
мен жабдықтарды отандық өндірушілерді 
барынша тарту маңызды екенін атап өтті, 
бұл өңір экономикасының дамуына оң 
әсерін тигізбек. Сондай-ақ халықаралық 
сапа стандарттары сақталуы керек.

– JCI  (Joint Commіssion International) 
халықаралық стандартына Қазақстанда тек 
9 медицина ұйымы сәйкес келеді, олардың 
қатарында Ұлттық ғылыми кардио хирургия 
орталығы, Ана мен бала ұлттық орталығы 
және басқалары бар. Осы стандарттар 
бойынша аккре диттелу денсаулық сақтау 
сапасының жоғары деңгейін көрсетеді. 
Барлық денсаулық сақтау мекемесі осындай 
деңгейге ұмтылу керек. Сондықтан негізгі 
нысандарды жоблау кезеңінен бастап JCI 
халықаралық стандартының талаптары 
ескеріліп, көзделуі тиіс, – дейді Үкімет 
басшысы.

Өңірлік коммуникациялар 
қыз  метіндегі брифингте комму-
нал дық сала өкілдері бас қосты. 
Алты Алашқа сауын айтар сүйінші 
жаңалықты аймақ халқына жет-
кізіп, елдің қуанышын еселеді. 
Енді тұрғындар жақын арада 
«Аристонмен» қоштасып, көп 
қаржы үнемдемек. 

– Қала бойынша қазір 804 көп-
қабатты үй бар. Оның 197-сі жаңа 
ғимараттар. Ол жерде жұмыс көп 
емес. Ал 184 көпқабатты үй талапқа 

сай емес, олардың өжіре лері жоқ. Ал 
өжіресі жоқ үйге мұндай жұмыстар 
қолжетімсіз. Біз бұл жобаны екі 
бөліп қарастырдық. Жалпы, ыстық 
су баратын 423 үй дің 187-сі биыл 
қосылады. Оған республикалық 
бюд жеттен 11 млрд теңге қаралды. 
Ал қалғаны екінші кезеңге қалады, 
– дейді облыс тық энергетика және 
тұрғын-үй коммуналдық шаруа-
шылығы басқар масының басшысы 
Медет Усаин. 

Қош бол, 
аристон 
немесе

Қызылордаға 
ыстық су келеді

Өткен жылы Президенттің сырға сапары кезінде облыс әкімі нұрлыбек нәлібаев 
аймақтағы ыстық су мәселесін көтерген еді. қазақстан бойынша көпқабатты үйлерде 
су жылытқыш құрылғы пайдаланатын жалғыз өңір екенін қаперге салған еді. сол 
сәттің өзінде Президент пәрмен беріп, бұл бағыттағы жұмыстар қолға алынған-
ды... міне, бюджеттің бүйірін түртіп, қаржы қазанынан қаражат алып, облыс 
орталығындағы көпқабатты үйлерге ыстық су апару қолға алынды. Бұл түйткілдің 
тарқауына қаралған 24 млрд теңгенің 11 млрд теңгесі бөлінді. енді ол ақшаға 187 
көп қабатты үйге ыстық су құбыры тартылмақ. 

2-бетте

Салаға Серпін беретін тұжырымдама

таза ауызсу – халық 
денсаулығының басты кепілі. 
тұрғындарды таза ауызсумен 

қамтамасыз ету – ел Үкімінің басты 
міндеттерінің бірі. 

осы аптада өткен Үкімет 
отырысында 

халықты сапалы 
ауызсумен 

қамтамасыз 
ету жайының 
талқылануы 

бекер 
болмаса 

керек.

Халық 
таза су 

ішуі тиіс

елімізде денсаулық сақтау инфрақұрылымын дамытудың 2024-2030 жылдарға 
арналған тұжырымдамасы қабылданды. жаңа құжат салаға қандай өзгеріс әкеледі? 

Үкіметтің кеңейтілген отырысында жан-жақты талқыланған тұжырымдама 
ел денсаулығын жақсартуда денсаулық саласының инфрақұрылымын дамыту 
маңызды екені атап айтылды.

«Оның әкесі бар» деген сөздің өзі талайдың алдында баланың 
рухының асқақ екенін байқатады. Адам ешқашан әкеден өте тумайды, 
әкеге жете туады. Абай да Құнанбайға жете алмаған. Әке баланың 
алты жасына дейін оның бойына бар беретінін сіңіру керек. Әрі 
қарай бала қабілетіне сай өзі алып кетеді. Бекжан Әшірбаевтың 
«Бала академиялық білімді әкеден алу керек» деген сөзі көп 
мәселенің шешімін бір-ақ айтып тұр ғой», – деді әңгіме 
барысында елімізге белгілі теолог Бақтияр Оспанов.

Болмысында өзгеге ұқсамайтын қазақылық, елжандылық 
пен ұлтжандылық қаймақ боп көрініп тұратын Бақтияр 
Есенгелдіұлымен әкелер күні қарсаңында сұхбат жасағанды жөн 
көрдік. Қоғамдағы әкенің рөлі мен маңызы, әке қандай болу керек 
деген тақырыптарда ой өрбіттік.

2-бетте

2-бетте

2-бетте

Бақтияр ОспанОв, теолог:

БҮГіНГі қОҒаМҒа 
ӘКЕ ВитаМиНі 
ЖЕтісПЕЙДі

4-бетте

аҚмешіт апталығы

Әлеуметтік-
экономикалық 

реформалар
Қасым-Жомарт Тоқаев елдің әлеуметтік-

экономикалық дамуын қамтамасыз ету мақса-
тында да ауқымды реформалар жүргізіп келеді. 
Бұл – қоғамдағы әлеуметтік әділеттілікті 
нығайтуға, экономикалық өсімді қамтамасыз 
етуге және халықтың өмір сүру деңгейін 
жақсартуға бағытталған.

Президент Тоқаевтың бастамасымен Консти-
туцияға концептуалды өзгеріс енгізілді. Яғни 
жер мен оның қойнауындағы байлық халықтың 
меншігі ретінде айқындалды. Бұл қағида 
әлеуметтік саясаттың тірегіне айналды.

Нақты дәлел: «Ұлттық қор – балаларға» 
бағдарламасы іске қосылды. Бағдарлама арқы-
лы еліміздегі әр балаға Ұлттық қордан қара  жат 
бөліне бастады. Бұл шараның түпкі мақ са ты 
– әлеуметтік теңсіздікті азайтып, балалар  дың 
өмір сүру жағдайын жақсарту. Бағдарлама өске-
лең ұрпаққа инвестиция салып, олардың білім 
алуына, денсаулығын жақсартуға және өмір сүру 
деңгейін арттыруға мүмкіндік беруге тиіс.

Шағын және орта бизнесті қолдау жұмыстары 
да артты. Бизнесті тексеруге үш жылға дейін 
мораторий жарияланды. Заңсыз алынған актив-
терді елге қайтарып, экономикалық айналымға 
түсіре бастады. Еліміздің логистикалық мүмкін-
діктерін молайту арқылы табыс түсімін арт тыруға 
жіті мән берілуде. Алдағы уақытта Қазақстан-
ды логистикалық хабқа айналдыру жөнінде 
ауқымды міндеттер қойылды. Соған сәйкес 
инфрақұрылымды дамытудан бастап, қалып-
тасқан жүйені цифрландыру жұмысын қарқынды 
жалғастыруға айрықша мән беріліп отыр.

Президент индустрияландыру және иннова-
цияларды дамытуға үлкен мән береді. Осы 
бағытта экономиканың әртараптандырылуы 
және жаңа технологияларды енгізу мемлекеттің 
маңызды міндеттеріне айналды. Индустриялық-
инно вациялық даму бағдарламалары арқылы 

өндіріс орындарын құру, ғылыми зерттеулерді 
қолдау және жоғары технологиялық салаларды 
дамыту көзделіп отыр. Цифрландыру саясатын 
жаңғыртып, бұл бағыттағы жетістіктерімізді 
еселеуге жаңа мүмкіндіктер жасалып келеді.

Бұрын назар аударылмаған энергетикалық, 
инженерлік жүйені түбегейлі жаңарту бастамасы 
қолға алынды. Ұлттық қауіпсіздік, халықтың 
өмір сүру сапасына тікелей әсер ететін бұл 
сала ондаған жыл бойы қараусыз қалып келгені 
ешкімге жасырын емес. Мемлекет басшысы бұл 
олқылықтар түзелмей тұрмыс түзелмейтінін 
жақсы біледі және білгендіктен нақты шешімдер 
қабылдап келеді.

Әлеуметтік серіктестік қағидаттары да – 
ерекше тоқталуды қажет ететін тақырып. Еліміз 
еңбек қатынастарын реттеу, жұмысшылардың 
құқықтарын қорғау және еңбек жағдайларын 
жақсарту мәселелерін айтарлықтай күшейтті. 
Әлеуметтік серіктестік аясында жұмыс 
берушілер мен жұмысшылар арасындағы 
диалогті нығайту, еңбек құқықтарын қорғау 
және өндірістік дау ларды шешу тетіктерін 
жетілдіру маңызды орын алады.

Әлеуметтік саланың әуелгі тірегі саналатын 
денсаулық сақтау және білім жүйесі де түбе-
гейлі реформаға ұшырады. Аталған сала 
маман дарының жалақысын екі есеге дейін 
ұлғайту туралы шешім қабылданды. Бұл 
білікті ма мандардың салаға келуіне жаңаша 
серпін бер гені сөзсіз. «Педагог мәртебесі 
туралы» заң қабылданды. Ғылымның дамуына 

айтарлықтай көңіл бөлініп келеді. Ұлттық 
ғылым академиясы өзінің тарихи тұғырына 
қайта қонды.

Алдағы уақытта жоғарыда біз атап өткен 
әділеттілікке негізделген әлеуметтік және 
экономикалық саясат қағидасы – еліміздің 
қуатының, халқымыздың әл-ауқатының негізгі 
сенімді күші болып қалатыны даусыз.

қоғамдық сананың 
серПілісі

Мемлекет басшысы Қасым-Жомарт Тоқаев-
тың күллі реформасының өзегінде «Заң мен 
Тәртіп» ұстанымы тұр. Шын мәнінде «Әділдік» 
феномені осы екі түсінік үстемдік құрмай тамыр 
жая алмасы анық.

Ұлт көсемі Әлихан Бөкейханның «Заң адам 
үшін жазылады. Адам заң үшін тумайды» деген 
сөзі бар. Еліміз қабылдаған қабырғалы құжаттар 
ең әуелі азаматтарымыз, олардың әлеуметтік 
жағдайын жақсарту, оларды кертартпа қоғамдық 
кеселдерден сақтау үшін жазылған.

Бұл ретте елімізде синтетикалық есірткі 
саудасын, құмар ойын жарнамасын, тұрмыстық 
зорлық-зомбылықты, браконьерлікті ауыздық-
тайтын бірқатар заң қабылданды.

Мұның бәрі Әділетті Қазақстанды тұғырына 
шығарып, нық орнатуға бағытталған қадамдар. 
Түбегейлі реформалар өз миссиясын орындады. 
Бірақ реформаларды жүзеге асыру – бір бөлек, 
оны орнықтыру – бір бөлек дүние. Бұл үшін 
қоғамдық сана да жаңғыруға тиіс.

Президентіміз ұлттың жаңа сапасын қалып-
тастыратын жаңа құндылықтар тізімін, яғни 
«Адал азаматтың» бейнесін айқын көрсетті. 
Бұл не үшін қажет? Қоғамдық ұстанымдар мен 
қолдау негізінде оң бағыттағы реформалардың 
іске асуы және берік орнығуы үшін қажет. Себебі 
адал азамат – ескі жүйеге оралмаудың кепілі, 
әділеттілік құндылықтарының қорғаны.

Мемлекет басшысы Қасым-Жомарт Тоқаев-
тың көшбасшылығымен еліміз бес жылды 
еңсерді. Бұл ұзақ жылдар бойы сірескен саяси 
жүйені серпілткен бес жыл болды. Қордаланған 
әлеуметтік мәселелердің түйінін шешкен бес жыл 
болды. Экономикалық өрлеуді қамтамасыз ету 
үшін батыл ұмтылыс жасаған бес жыл болды. Ең 
бастысы, қоғам жылдар бойы күткен әділеттілікті 
төрге оздырған бес жыл болды. Бұл бес жыл алдағы 
жетістіктеріміздің жолашарына айналатыны анық.

Берік уӘли,
Қазақстан Республикасы Президентінің 

кеңесшісі – Президенттің Баспасөз хатшысы
«Egemen Qazaqstan» 

РефоРманың үштағаны: 
жасампаздық пен жаңғыру жолы

Басы 1-бетте

Үкімет отырысынан кейін-
гі арнайы мәжілісте облыс 
әкімі Нұрлыбек Нәлібаев осы 
мәселе бойынша жауапты 
басшыларға бірқатар тапсыр-
ма берді. 

 – Мемлекет басшысы Қасым-
Жомарт Кемелұлы 2021 жылғы 
«Халық бірлігі және жүйелі 
реформалар – ел өркендеуінің 
берік негізі» атты Жолдауында 
бес жыл ішінде халықты 
100 пайыз таза ауызсумен 
қамтамасыз етуді тапсырып, 
«бұл – Үкіметтің алдында 
тұрған басты міндет» деп атап 
өтті. Тұрғындарға тұрақты, 
сапалы ауызсу жеткізу ең өзекті 
және маңызды мәселелердің 
бірі болып қала береді. Қазір 
облыста орталықтандырылған 
ауызсу жүйесіне қосылмаған 

26 елді мекен бар. Мемлекет 
басшысының тапсырмасымен 
2025 жылдың соңына дейін 

халықты сапалы ауызсумен 
қамтамасыз етуіміз қажет», – 
деді аймақ басшысы.

Облыстық энергетика және 
тұрғын үй-коммуналдық шаруа-
шылық басқармасының бас-

шысы Медет Усаин 4 қала, 230 
ауылдық елді мекеннің 204-і 
орталықтандырылған ауызсу 
жүйесіне қосылғанын айтты. 
Биыл тағы 13 жобаны жүзеге 
асыруға 5,3 млрд теңге қаржы 
қаралған.

Жиында өзге елді мекендерді 
таза ауызсумен қамту, ҚР Су 
ресурстары және ирригация 
министрлігі арқылы жүзеге асы-
рылған жобаларды мерзімінде 
аяқтау мәселелері пысықталды. 
Аймақ басшысы ауызсу ұңғы-
малары мен су жинау, тарату 
жүйелерінің тозғанын айтып, 
оларды кезекті жөндеуден өт-
кізу, күтіп-ұстау жұмыстарын 
тұрақты ұйымдастыруды тап-
сырды. Сондай-ақ ауызсуды 
үнемді пайдалану да өзекті 
мәселенің бірі. Бұл орайда халық 
арасында насихат қажет.

Гүлмира ділдӘБекоВа

Тұжырымдаманы іске асыру арқылы денсаулық сақтау 
нысандарының тозу деңгейін 30 пайызға дейін төмендету, 
жарақтандыруды 88 пайызға дейін жеткізу және  кадрлармен 
қамтамасыз ету жоспарлануда.

 Бұл тапсырма өңірде қалай орындалатынына тоқталсақ. Үкімет 
отырысынан кейінгі арнайы мәжілісте облыс әкімі Нұрлыбек 
Нәлібаев денсаулық сақтау саласының инфрақұрылымын 
жетілдіру мақсатында жоспарланған жұмыстарды атап айтты.

 – Қазір аймақта тұрғындардың медициналық қызметке 
қолжетімділігін арттыру, сала инфрақұрылымын жетілдіру 
кешенді жүргізілуде. Өткен жылы «Ауылдық денсаулық 
сақтауды жаңғырту» ұлттық жобасы аясында елді мекендерде 15 
жаңа дәрігерлік амбулатория, 1 медициналық бекет пайдалануға 
берілді. Қалған 11 нысанның құрылысы жыл соңына дейін 
аяқталып, ел игілігіне табысталады. Жақын күндері ұлттық жоба 
аясында Шиелі ауданында 30 төсектік инфекциялық бөлімше 
құрылысы басталады. Барлық елді мекендегі денсаулық сақтау 
ұйымдарына 200 санитарлық автокөлік алынуда. Осы кезге дейін 
облыстық қан орталығының жеке ғимараты болмаған, – деді 
аймақ басшысы.

Аймақ басшысы жауапты мекеме басшыларына құрылысы 
қолға алынған, қайта жаңғыртудан, күрделі жөндеуден өтетін 
нысандардағы жұмыс сапасы мен мерзімін қатаң бақылауды 
тапсырды. Нысандар ең алдымен халыққа ыңғайлы, жайлы болуы 
тиіс. Мұнан бөлек, облыстық денсаулық сақтау басқармасының 
басшысына жаңадан пайдалануға берілетін мекемелерді 
заманауи, қажетті құрылғылармен толық қамтамасыз ету 
тапсырылды.

Осы орайда айта кетерлігі, «Ауыл – ел бесігі» бағдарламасы 
аясында Қызылорда қаласының Досан ауылында жаңа 
медициналық бекет, Баймұрат батыр ауылында жаңа дәрігерлік 
амбулатория пайдалануға берілді. Көпбейінді облыстық 
аурухана базасында жаңа МРТ аппараты іске қосылып, 70 
орындық перинаталдық бөлім ашылды. Жергілікті бюджет 
есебінен Жаңақорған ауданының Төменарық ауылында 
дәрігерлік амбулаториясымен қоса 15 төсектік ауылдық аурухана 
құрылысы жүргізілуде. Облыс орталығында бір ауысымда 100 
келушіге арналған емханасы және онкологиялық бөлімшесі бар 
300 орындық көпбейінді аурухананың құрылысы қарқын алды. 
Биыл 3 млрд 800 млн теңгеге 8 медициналық нысанға күрделі 
жөндеу жүргізіліп, 5 нысанның жылу жүйесін газға ауыстыру 
жоспарланған. Сондай-ақ өткен жылы облыстың денсаулық 
сақтау ұйымдарына 513 млн теңгеге 25 жаңа санитарлық 
автокөлік берілген. Бұл жұмыстардың барлығы халықтың 
денсаулығын жақсарту мақсатында жүзеге асып жатқаны белгілі.

Гүлмира мағлҰмқыЗы

Салаға Серпін 
беретін 

тұжырымдама

Халық таза су ішуі тиіс

Әрине, бұл бастаманың халыққа тиімділігі жоғары. 
Өйткені электр энергиясын үнемдеудің өзі көп жеңілдік. 
Тұрғындар үшін жан-жақты пайдасы бар көрінеді. 

– Дәл қазіргі сәтте әр пәтер суды электр 
энергиясының көмегімен ысытып отыр. Бұл ретте 
біріншіден, шамадан артық тұтынғаны үшін электр 
энергиясының тарифі көтеріледі. Екіншіден, үйдегі 
электр желілеріне жүк теме де артып, желіге күш түседі. 
Үшін шіден, тұтынушының қалтасына жеңіл болады. 
Оны қалай салыстырсаңыз да арзан шығады. Қазіргі 
есеп бойынша 1 текше метр су көлемі 172 теңге болады 
деп жоспарлануда. Бұл ретте халықтың уайымдайтын 
еш нәрсесі жоқ. Қалада бұрыннан ыстық суға қосылған 
6 көп қабатты үй бар. Олардағы ыстық суға төлем айына 
220-250 теңгенің шамасы. Ал су жылытқыш құрылғы 

ар қылы электр энергиясы мен судың төлемін есепке 
алып, зерттесек, айына төлейтін қаражат 1700-2000 
теңгенің шамасы. Неше есе үнем екенін өзіңіз есептеп 
көріңізші, – дейді М.Усаин журналистермен жүздесуде. 

Әлбетте, қазіргі таңда көп құрылғының ғұмыры 
5 жылдан аспайды. Оған дейін күтіп ұстау, айнала-
сын қарап, жөндейтінің тағы бар. Қолдан аспап ұстау 
келмесе, сағатына ақы алатын сантехникті шақырасыз. 
Мұның барлығын есептесеңіз, қарапайым халықтың 
қалтасын жұқартқаны былай тұрсын, тесіп тастайды. 
Мұның бәрін мамандар зерделеп, зерттеп отыр. Тек енді 
тұрғынға қалғаны – мамандарға үйге кіріп, құбырды 
ауыстыруына мүмкіндік беру. 

– Өжіренің ішін мердігер мекеме тазалап береді. 
Онда жоғарыдағы 5-қабатқа дейін ыстық су көтеріле 
алатын насос орнатылады. Сондықтан бізге жетпей 
қалады деген ой болмасын. Бұл халыққа экономикалық 

жағынан едәуір тиімді екені анық, – дейді қала әкімінің 
орынбасары Ғалымжан Еркебай.

«Су жүйесі» мекемесінің мамандары да осы мәселені 
алға тартып отыр. Өйткені 5-қабаттағы пәтерге суды 
апару үшін 1-қабаттан бастап аралайды. Бұл ретте, 
тұрғындардың түсіністік танытуын сұрады. Абоненттік 
бөлімге келген әрбір тұрғынға да түсіндірме жұмыстары 
қолға алынған. Айтпақшы, көпшілік көкейінде ыстық 
суды тек жылыту маусымында ғана бере ме деген 
сауал бар. Сала басшылары ыстық судың жыл он екі ай 
берілетінін айтты. 

Қызылордалықтардың қолын жылы суға малып 
оты ратын кезі таяп қалды. Бастысы, елдің сапалы өмір 
сүруіне жағдай жасау екені түсінікті. Әйтсе де сәтті бас-
талған істің тәмам тұсы да сәтті болуын тіледік.

дәулет қырдан

Қош бол, аристон немесе Қызылордаға ыстық су келеді

Басы 1-беттеБасы 1-бетте

Басы 1-бетте

Жастайынан жазуға бейім, шығармашылыққа жаны жақын 
кейіпкеріміз әуелде журналист болуды армандаған екен. Алай-
да мектеп қабырғасында жүріп шығармашылық қабілетін шың-
дап, осы салада қызмет етемін деген оның мақсаты басқа арнаға 
бұрылады. 

– Әр адамның бала кездегі арманы болады ғой. Менің де арманым 
журналист болу еді. Бірақ дәм-тұз медицина са ласынан бұйырған 
екен. Мек теп бітіретін жылы ағам медицина саласын таң дауымды 
қалап, осы мамандыққа икемім барын, мықты маман болатынымды 
айтты. Көп ұза май ағам ауыр дерттен көз жұмды. Сол сәтте оның 
бұл айтқандарын өзіме аманат ре тінде қабылдадым. 1991 жылы 
Жезқазған медицина училищесіне оқуға түсіп, аку шер мамандығы 
бойын ша үздік дип лом мен аяқта дым, – дейді кейіпкеріміз. 

Денсаулық саласын дағы әрбір маманның ісі жауап кершілікті, 
біліктілікті қажет етеді. Ал акушерлік сала ма мандары бір 
емес, екі адамның өмірі үшін жауапты. Білім, біліктілікпен 
бірге тиянақтылық, жауапкершілік қасиет дәрігердің бойынан 
табылуы тиіс. Отыз жыл осы саланың қызығы мен шыжығын 
көріп, 10 мыңнан астам баланың кіндік шешесі атанған Гүлзат 
Жолдасбекқызы алғашқы еңбек жолын Қармақшы аудандық 
перзентханасынан бас таған. 

– Еліміз тәуелсіздік алған алғашқы жылдар оңай болған жоқ. 
Тек денсаулық емес барлық салада құлдырау болды. Ол тұста жаңа 

босанған аналарға жағдай қиын болып, тіпті дәрі-дәрмек те 
тапшы болатын. Соған қарамастан мамандар ана мен бала 

өмірін сақтау үшін аянбай еңбек етті. Қазір денсаулық 
саласы күн санап дамып келеді. Перинаталдық 

орталықтар соң ғы үлгідегі құралдармен жаб-
дықталған. Ананың жеңіл бо сануы, баланың 

аман-есен дүниеге келуі  үшін бар 
мүм кіндік қарастырылған. Осы  ған 

қуана мын, – дейді өткенді са-
ралаған  Гүлзат Жұмабекова. 

Кейіпкеріміз 30 жыл-
дық еңбек жолында 

Қ а р м а қ ш ы , 
Б а й қ о ң ы р 

қалаларындағы пер зентханада жұмыс істеп, 2009 жылы 
Қызылорда қалалық пер зентханасына ауысады. Бүгінде жоғары 
санатты акушер Гүлзат Жолдасбекқызы, көпбейінді облыстық 
аурухананың аку шерлік бөлімінің акушері. Үнемі ізденіс 
үстінде жүретін маман Астана, Алматы, Ақтөбе қалаларында 
бірнеше рет білі мін жетілдірген. Өзінің тәжі рибесін ауыл-
аймақтан келген акушер, жас мамандармен бөлісіп, акушерлік 
көмектің сапалы атқарылуына үлесін қосуда. Қашанда жас 
мамандарға үйретуден жалықпайтын кейіп керіміз олардан 
жұмыс барысында жауапты, тиянақ ты болуды талап етеді. Ана 
мен бала өмірі үшін жауапкершілікті сезінбей сапалы қызмет 
көрсету мүмкін емес. Сондықтан еңбек жолын енді бастаған 

шәкірттерінің  білікті маман болып қа лыптасуына үнемі 
ақыл-кеңесін беріп, тәжірибесімен бөлісіп келеді. 

Кейіпкеріміз «білімділікті, біліктілікті, қырағылық пен 
жауапкершілікті талап ететін қызмет жолын таңдап, 

ана мен баланың аман-есен қауышуына себепкер 
болуды өмірдің өзіне жүктеген міндеті деп 

түсінеді. Жуырда акушерлер арасында 
өткізілген облыстық байқауда 

жеңімпаз атанып, «Үздік акушер» 
атанған Гүлзат Жұмабекова 

отыз жыл аға аманатына 
адал, халыққа алғаусыз 

қызмет көр сетіп 
келеді.

Денсаулық

аМаНатқа аДал аКушЕркүн сайын қаншама сәби 
дүниеге келеді. жарық өмірдің 

есігін ашып, ана мейіріміне 
бөленеді. айналасына бақыт 
сыйлайды. осы бір ғажайып 

сәтті сезінуде ақ халатты абзал 
жандардың үлесі зор. 
көпбейінді облыстық 

аурухананың акушерлік 
бөлімінің  жоғары санатты 

акушері Гүлзат жолдасбекқызы  –
30 жылға жуық ана мен 

баланың аман-есен қауышуына 
себепкер болып, өзіне 

жүктелген 
міндетті абыроймен 

атқарып, 
аналар алғысын 

арқалаған 
абзал жан. 

дәрігер – парасатты 
мамандық иесі, адам жанының 

арашасы. кәсіби біліктілігімен 
ғана емес, жылы сөзімен, сезімтал 

жүрегімен, аялы алақанымен 
сырқаттың дертіне дауа бола білген 
абзал жан. Бүгінде облыстағы 150-ден 
астам медицина ұйымдарында 3 мыңға 

жуық дәрігер, 11 мыңнан астам  орта 
буынды маман қызмет етеді. 2018 жылдан 

бүгінгі 
күнге дейін 

сұранысқа ие 
мамандықтар 

бойынша 155 
резидентке, 162 

жалпы тәжірибелік 
дәрігерді даярлауға 

облыс әкімінің арнайы 
гранты  бөлінiп, өткен 

жылы 590 дәрігер, 
738 орта буынды медицина 

қызметкерлері біліктіліктерін 
арттырды. 

Сыр медицинаСында 
Серпін бар

сқақов Бақыт 

сейдуллаұлы. 

жаңа аВтокӨлік 
таБысталды

медицина қызметкерлері күні қарсаңында аймақ басшысы нұрлыбек нәлібаев қаладағы 
бірқатар емдеу мекемесіне жаңа санитарлық автокөліктердің кілтін табыстады. салтанатты жиынға 

қр денсаулық сақтау бірінші вице-министрі тимур сұлтанғазиев арнайы қатысты. 
– Сыр өңірінде тұрғындардың медициналық қызметке қолжетімділігін арттыру, денсаулық сақтау инфрақұрылымын одан 

әрі жетілдіру кешенді түрде жүргізілуде. 2022 жылы халықтың сұранысына сәйкес 45 жедел жәрдем көлігі алынып, облыстық 
медициналық жедел жәрдем стансасы 100 пайыз қамтамасыз етілді. Өткен жылы денсаулық сақтау ұйымдарына 

513 млн теңгеге 25 жаңа санитарлық автокөлік табысталса, биыл барлық елді мекендегі денсаулық сақтау 
мекемелеріне 200 санитарлық автокөлік алынады. Алғашқы 50 автокөлікті бүгін табыстаймыз. 

Қалған 150 автокөлік жақын күндері ел игілігіне қызмет ететін болады. 
Осылайша, биыл елді мекендерді санитарлық 

автокөлікпен қамту мәселесін 
түбегейлі шешеміз, – деді Нұрлыбек Машбекұлы. 

Биыл мамандардың біліктілігін еліміздің алдыңғы қатарлы медицина орталықтарымен қатар 
шетелдерде арттыру көзделіп отыр. Сәуір айында 10 реаниматолог, 5 кардиолог маман Түркияның Стамбул 
қаласындағы «Мемориал» клиникасында білімін жетілдірді. Жыл көлемінде республиканың 9 штаттан тыс 
бас мамандарын шақырту арқылы конференция, хирургиялық сала бойынша 14 шеберлік сағаты өткізіліп, 
21 түрлі ота жаңадан енгізілдi. Аймағымыздағы тағы бiр сүйiншiлер жаңалық – араға 9 жыл салып  бүйрек 
трансплантациясы отасы жасалды. Екі шеберлік сағаты шетел мамандарының  қатысуымен өтті.

Бүгінгі күнде Сыр медицинасында ауқымды және қарқынды жобалар жүзеге асуда. 2023 жылы жалпы құны 48,6 
млрд теңгені құрайтын  21 денсаулық сақтау нысанының құрылысы жүргізілген еді. Оның ішінде жалпы құны 7,1 
млрд теңгені құрайтын 17 нысанның құрылысы аяқталды. Ал 2024 жылы 12,5 млрд теңге қаржы бөлініп, 17 денсаулық 
сақтау нысанының құрылысы басталды. 

Облыс орталығында 36 млрд 400 млн теңгеге бір ауысымда 100 келушіге арналған емханасы және 
онкологиялық бөлімшесі бар 300 орындық көпбейінді аурухананың құрылысы жүргiзiлуде. Одан бөлек, 
қан орталығының құрылысы ашылуға дайын. Оған республикалық бюджеттен 2 млрд 900 млн теңге 
бөлінді. Жылына 5000-нан 10000 адамға дейін қызмет көрсетуге мүмкіндігі бар орталық соңғы 
үлгідегі заманауи құралдармен жабдықталған.

Мемлекет басшысының бастамасымен қолға алынған «Ауылдық денсаулық сақтауды 
жаңғырту» ұлттық жобасы аясында өңірімізде жалпы құны 11 млрд теңгені құрайтын 27 
нысан салу жоспарланған. Өткен жылы Ұлттық жоба аясында елді мекендерде 15 жаңа 
дәрігерлік амбулатория, 1 медициналық бекет пайдалануға берілді. Қалған 11 нысан 
және Арал, Қазалы, Шиелі, Жаңақорған ауданаралық көпбейінді ауруханалары 
жанынан қосымша құрылыс салынып, халық игілігіне берілмек.

Жақын күндері Ұлттық жоба аясында 2 млрд 300 млн теңгеге Шиелі 
ауданында 30 төсектік инфекциялық бөлімше құрылысы басталады. Одан 
бөлек жергілікті бюджет есебінен 922,0 млн теңгеге Жаңақорған ауданы, 
Төменарық дәрігерлік амбулаториясымен қоса, 15 төсекке арналған ауылдық 
аурухана құрылысы аяқталып, жыл соңына дейін пайдалануға беріледі. 

«Ауыл ел – бесігі» бағдарламасы шеңберінде Қызылорда қаласының 
Досан елді мекенінде 140 млн теңгеге медициналық бекет, Баймұрат батыр 
елді мекенінде 418,2 млн теңгеге дәрігерлік амбулатория пайдалануға 
берілді. Сонымен қатар көпбейінді облыстық аурухана базасында жаңа 
МРТ аппаратын іске қосып, 70 орындық перинаталдық бөлім ашылды. 
Алдағы уақытта Жаңақорған ауданындағы көпбейінді аудандық орталық 
аурухана базасында балаларға арнап «Қамқорлық» оңалту орталығы 
ашылмақ. Дәл осындай оңалту орталығы жыл соңында Арал ауданында 
беріледі.

Өткен жылы 3 млрд 800 млн теңге қаржыға 9 медициналық нысанға 
күрделі жөндеу жүргізіліп, 5 нысанның жылу жүйесі газға ауыстырылды. 
Биыл 4 млрд қаржыға 8 медициналық нысанға күрделі жөндеу жүргізіліп, 
5 нысанның жылу жүйесі газға ауыстырылады. Өткен жылы денсаулық 
сақтау ұйымдарын материалдық техникалық жабдықтармен қамтамасыз 
ету үшін 5,1 млрд теңге қаржы қаралды. Оның ішінде 4,4 млрд теңгеге 560 
дана медициналық  құрал-жабдық сатып алынып, медицина ұйымдарының 
жабдықталу деңгейі 84 пайыздан 87,10 пайызға дейін көтерілді. Былтыр 
медицина ұйымдарына құны 512,5 млн теңгеге жаңа 25 санитарлық автокөлік 
табысталды. Биыл өңірдегі барлық елді мекендердегі денсаулық сақтау 
ұйымдарына 200 санитарлық автокөліктер алынды. Осылайша, елді мекендердегі 
емдеу ұйымдарын санитарлық автокөлікпен қамту мәселесі түбегейлі шешіледі. 

Сыр медицинасын дамытуға бюджеттен тыс ресурстар да тартылуда. «Қазақстан 
халқына» қоғамдық қорымен аймағымыз тұрақты әріптестік байланыста. Қор соңғы екі 
жылда өңірдің денсаулық сақтау саласына 2 млрд теңге қаржы бағыттады. Бұл қаржыға 
облыстық бала лар ауруханасы базасын да «Қамқорлық» реабилита циялық орталығы ашы-
лып, денсаулық сақтау саласына қажетті аса қымбат дәрі-дәрмектер алынды. Қор республика 
бойынша 3 ғана облыста бар, құны 1 млрд 100 млн теңге тұратын онко логиялық скрининг жүр-
гізуге ар налған жыл жымалы медицина лық кешен мен қамта масыз етті. Саладағы әр  бір бас   тама өңір 
халқы ның игі лігі үшін жүзеге аса бере тін бо лады.

Мемлекеттің бас ты байлығы – адам десек, оның ден сау лығы еліміз үшін басты орында. Өйткені дені сау 
ұлт – ел тірегі. Ал халық денсаулығын жақсар туда қызмет ететін медицина саласының қызметкерлерінің мерейі 
әрдайым үстем болып қала бермек. 

Олжас Ысқақов,
облыстық денсаулық сақтау басқармасының басшысы

аҚмешіт апталығы

– Бақтияр есенгелдіұлы, қоғамда 
жүрген көп жасқа ақыл сұрар ағасыз. 
көп аға ізетті іні ретінде таниды. 
осының бәрі әкенің тәрбиесі ме?

– Мені әкем өте жақсы тәрбиеле-
ді. Мені ғана емес, үйдің әрбір баласын 
осылай тәрбиеледі. Қажет кезінде 
ұлпадай мамық, керек кезінде қатал 
да болды. Оның қаталдығы ұрып-са-
бағанында емес, талабында еді. Өзі – 
істің адамы. Темірдей тәртіпті өзі де 
ұс танды, бізге де үйретті. Таңнан қара 
кешке дейін темір жолдағы жұмысын 
істеп келіп, үйге жеткенде де бейнет-
теніп, есік алдында жұмыс істейді. Ауыл 
адамының бақшасы бар, мал-жаны бар, 
шөбі мен отыны бар – осының бәрін 
жұмыстан кейін атқаратын. Енді мұның 
бәрін көріп өскен біз жалқау болуға 
ұялдық. 

Ол – қара күштің иесі. Сол уақыттарда 
ауылдағы үлкен жиын-тойларда, Наурыз 
мерекесінде әкемнің әріптестерімен көп 
мекеме арқан тартуға шықпайтын. Біз 
әкем мен оның әріптестерінің қайратты 
екенін көріп, үлгі тұтып өстік.

– сөз басында айтып өттіңіз, 
қаталдығы талабында еді деп... 
талаптары қандай еді?

– Әкемнің біршама талабы бар. 
Біріншіден, жан-жануарларға жаның 
ашу керек.  Малдың шөбі, суы дұрыс 
болу керек. Иттің итаяғы бос болмау 
керек. Міне, содан кейін барып, адам ның 
жай-күйіне қарайтын. Сосын уайым-
шылдыққа салынбайды. Оның осы 
жақсы қасиетіне өзім ғашықпын десем 
де болады. Мен әкемнің осы қасиетін 
бойына сіңіргім келеді. Дүние қараң 
қалса да, таңертеңгі жұмысты таңертең 
істейді. Қандай мәселе болса да, ертең 

көрерміз деп, байсалды, салмақты 
кейіппен отыра береді. Уайымды сейіл-
тетін, ертеңгі күнге үмітпен қарайтын 
қасиеті әкемнің Алатаудан да биік бол-
мысын асқақтата түседі. Өтірік айтпау, 
уәдеде тұру деген қасиетті менің 
болмысымның осылай қалыптасуына 
ерекше ықпал етті. Біз ол кезде бала 
едік. Ауылға ара-тұра ГАИ келеді. 
Елдегі көліктердің қайсыбірінің құжаты 
түгел дейсіз. Көпшілігі ана жаққа, мына 
жаққа қашып бара жатқанда менің 
әкем ешқайда қашпай, мотоциклмен 
тоқтай қалатын. Құжаты болса да, 
болмаса да ол ГАИ қызметкерінен 
қашпайтын. Мен қасында отырамын. 
Сонда тәртіп сақшысы келіп «Аға, неге 
қашпадыңыз?» дегенде әкем «Менің 
үйім осында. Мен кімді алдаймын? 
Қасымда балам отыр» дейтін. Ешкім-
нен ешнәрсе сұрамайды. «Балам, 
тілемсек болма. Қолыңнан келсе бер, 
бірақ сұрама» деп жиі айтатын. Ер 
азамат алды-артын ойлап жүруі керегін 
айтады. Балыққа, аңға барғанда да 
қасынан қалдырмайтын. Ол асауларды 
бас білдіргенде өте талапшыл болды. 
Қол шығып, сынып жатқанда да іштей 
уайымдайды ғой, бірақ білдірмейді. 
Сүзеген бұқалардың мойнын қайыруды 
да үйретті. Әке дегеннің қайратты болу 
керегін көрсетті. Ол көп нәрсені сөзбен 
емес, іспен түсіндірді. Біз оған қарап 
бой түзедік. Қазақтың тұрмысымен 
біте қайнасқан мал сою деген ұғым 
біздің күнделікті дағдымыз еді. Ер 
баланың білуі керек қай нәрсе болса 
да әкем нықтап үйрететін. Өзінің 
мергендігіне дейін сіңірді. Сегіз қырлы, 
бір сырлы болуға бағыттады. Ауылдың 
мотоциклдерінің барлығын өзі істеді, 
тіпті газ педалін бір басқанда-ақ қандай 
ақау болып тұрғанын айтып беретін.

– Әкеңізден әлі де үйренгіңіз кеп 
тұратын дағдылар бар ма?

– Әрине, әкемнен әлі үйренерім көп. 
Мен де қазақтың үкілі домбырасының 
үніне елітіп, қоңыр үнді аспапты 
жаман шертпеймін. Бірақ әкемнің 
кез келген аспапты әп-сәтте меңгере 
кететін қабілетін өзіме сіңіре алмай 
жүрмін. Жаңадан бір аспап шықса, оны 
үйреніп алуына әрі кеткенде 2-3 сағат 
уақыт кетеді. Ал кітап оқығаны – өз 
алдына бөлек әңгіме. Таңертеңнен кеш-
ке дейін бір кітапты тауысып, оны біз-
бен талқылауды да ұмытпайды. Міне, 
әкемнің осы қасиеттерін өзіме сіңіргім 

келеді. Ауылға барғанда әлі күнге үй-
ренуге талпынамын. Біздің спортқа 
қызы ғушылығымыз әкемізден дарыған 
екен. Оның Қарағанды дене шынықтыру 
техникумын бітіргенін кейін білдім. 
Тіпті арман қуып, бокс спортында сара 
жол қалыптастырғысы келген екен. 
Бірақ ұлдан жалғыз болған соң ауылға 
ат басын бұрып, туған жерге туын 
тіккен. Бізге оның жүріп өткен әрбір 
жолы сабақ, әрбір жолы – үлкен мектеп. 
Атамыз 90-ға келгенше атқа мінген, 80-
нен асса да көкпар тартқан. Әкемнің 
әкесі де мықты болған, менің әкем де 
мықты, ал мен қандай әке боламын деген 

сұрақ әркез мені қамшылайды және сол 
үдеден шыққым келеді. Атам бір өзі бес 
гектар бақша ексе, біз бесеуміз жабылып 
бір гектар еге аламыз ба, еге алмаймыз 
ба? Оларды бейнет тәрбиеледі, өсірді. 
Мен оларды қай кезде де үлгі етемін. 
Әкем өзі қатарлы кісінің бәрін әкең 
деп тәрбиеледі. Сондағысы бір үйдің 
емес, бір елдің баласы болуымызға 
бағыттағаны ғой. Ауылға барғанда 
бала болып еркелеймін. Әлемде әкеден 
асқан биік жоқ. Қазір немерелеріне көп 
көңіл бөледі ғой. Кейде бала болып 
қызғанып та қаласың. Менің дәл ондай 
жақын болатыным: әкем мені қасынан 
бір елі қалдырмай тәрбиелегенінде. 
Аңға шықса да, малға шықса да, отынға 
барса да, шөпке барса да жанынан 
тастамайтын. Сол дағдының әрбірін 
балаларға сіңіруге тырысып келемін. 
Әкеден асып кетпеспіз, бірақ әкемдей 
бола алсам, ол менің өмірдегі ең үлкен 
жетістігім.

– аға, қоғамдағы әке рөліне 
тоқталсаңыз. Біз осы алатаудан 
да биік тұлғаларды қаншалықты 
бағалап жүрміз?

– Баланың әкеден алатын интел-
лектуалды қажеттілігінің 80 пайызы 
алты жасқа дейін берілу керек. Бізді 
қатты еркелеткен жоқ, қаталдық 
танытқан жоқ, әр нәрсені өз мөлшерімен 
қолданды. Көбіне жігер беретін сөздерді 
қолданды. Бүгінгі қоғамға қарап 
отырсам, әке витамині жетіспейді. Біз 
сол вита мин ге тойып өстік. Бар кемшілік 
баланың әке сыйламауынан, әйелдің 
азаматын сыйламауынан басталды. 
Енді қоғам құлдырап, шіріген ағаштай 
құлайын деп тұр. Бірақ қосымша бір 
дәрі-дәр мекпен емдегендей боламыз, 
бірақ әкенің мәртебесін көтермейінше, 
елдің мәртебесі көтерілмейді. 

Мәселе мынада. Бала өмірге кел-
геннен бастап, әйелдердің тәрбиесінде. 
Балабақшада әйелдер, мектепте де 
солай. Колледж бен университетке 
келгенде де ұстаздардың басым 
көпшілігі – әйелдер. Біз осыдан кейін 
баладан қалай 100 пайыз еркекке 
лайық қабілет сұраймыз? Әскерге 
барғанда бала темірдей тәртіпке 
мойынсұна алмай қашқысы келіп 
тұрады, өзіне-өзі қол жұмсағысы 
келеді. Мәселені біз осылай тереңінен 
қарауымыз керек.

Өмірде ең жанашыр адам – ол 
сенің әкең. Ана баланы өмірге әкеліп, 
мейірім-махаббатына бөлейді, ол – 
ананың табиғаты. Ал дос ретіндегі 
ең жанашырың – әкең. Ең жақын 
досыңмен күш сынасып, оның қолын 
қайырып жіберші, саған өкпелеп 
қалады. Соңғы үлгідегі тәуір көлікті 
алып жат қаныңда да ең жақын досың 
саған кеп «Ақшаны қайдан тауып 
жатсың ей» деп пендешілігін білдіріп 
қояды. Ал әкең мұндай жерде өтірік 
жеңіліп қалып, «Пай-пай, менің балам 
күшті боп кетіпті» деп арқаңнан қағып, 
қуанатын ол – жалғыз әке. Есейіп, 
ер жетіп қалған кезде отырыстарға, 
кештерге барар кезде әкеңнің киімін 
киіп қалсаң, әкең саған қарап жымиып, 
күлімсіреп отырады. Сол бір жылы көз-
қарастың арғы жағында сенің өскеніңе, 
әкеңнің ізінен еріп келе жатқанына 
деген қуаныш, бір марқаю бар. Әкенің 
жүрегінде сондай бір кеңдік пен сенің 
қуанышыңа балаша мәз болатын 
керемет қасиет бар. 

– салиқалы сұхбатыңызға алғыс 
білдіреміз. асқар тауыңыз аласар-
масын, аға!

Әңгімелескен дәулет қырдан

Әріптестердің қаламынан туған дүниені газетке 
жариялау басылымда бұрыннан бар дәстүр. Бұл жолы 

әріптесіміз, облыстық «Qyzylorda» телеарнасының 
бас редакторы Айнұр Тұңғышбаеваның әлеуметтік 

желілерде көпке ой саларлық әңгімелерін 
жариялаудың сәті түсті. Оның туындыларында 

өмірдің өзінен алынған оқиғалар суреттеледі. 
Айтпақшы, бүгін оның туған күні екен. Сәттілік 

деген осы болар... 
редакциядан.

Ұлы далаға Ұл Болудан 
қаШқандардың 

тағдыры…
немесе «ГруЗ-200»

– Крокодил /Генаның лақап аты/ тю-тю 
бопты, естідіңдер ме?

– Иә, естідік, кеше қарындасы 
айтқан…

– Кәнсерві боп кепті…
– Батясы естіп, жерге шырт түкіріп, 

ну, туда ему дорога деді…
…Қала орталығындағы көпқабатты 

үйлердің осы ауласында ұлдар көп болды. 
Гараждарда мотоцикл, велосипед жөндеп, 
дарияға балыққа барып, алғашқы махаббат 
туралы сыр шертіп, темекі шегіп көріп, 
сыра ұрттап, әке-шешелеріне ұсталып, 
әтәтасын алып, әйтеуір не керек, жастық 
шақты бірге өткізетін. Мектеп бітіріп, әскерге 
шақыру келгенде бірінен соң бірі үйлерінде 
дастархан жайып, гитарамен ән айтып, әскерден 
келгенде қуана күтіп алып жатты. 

Тек, Гена... «Мен вообще армияға бармаймын, ешкімді 
қорғамаймын, міндетті емеспін!». Бұл Генаның қырсық-
қыңыр сөзі еді.

Генаға әскерге алғашқы шақырту келгенде, әлгі «бармай-
мынына» басып, байбалам салды. Макс, Саня, Қайраттар 
ортаға алып, «ей, Крокодил, не, еркек емессің бе? Неменеге 
мұрынбоғыңды білегіңе орап отырсың?!» деп сөзбен қайрап, 
пойызға отырғызып жіберген.

Бірақ сол жолы Гена пойыз бір стансаға 
кеп тоқтағанда қашып үлгірді. Бір-екі 
ай саяжайда бой тасалап, қыс түскенде 
мысықтай бүрісіп, үйіне келген. 

Ашу буған әкесі жуан жұдырығымен 
бір ұрып, құлатты. «Шіріген жұмыртқа, 
менде ұл жоқ!».

Көктемгі шақыруда Генаның әкесі 
ұлын әскери комиссариатқа өзі жетектеп 

әкеп, сапқа қосқан. Бойын да, ойын да 
түзер деген-ді. Қателесіпті.

О, найсап! Әлгі Гена екі елдің 
шекарасы түйісетін тұста тағы қашқан. 

Сол қаш қаннан тоқтамастан көрші 
елдің аумағына өтіп кеткен. 

Нағашыларының қыстағын 
тауып, сол жақта күнелтіп, 
бірнеше уақыт өткен соң сол 
елдің азаматтығын алған. 
Осындағы туғандары одан 
үзілді-кесілді бас тарт-
ты. Олар үшін Гена жоқ. 
Гена сондағы бір әйелге 
«сожитель» боп тұрып 
жатыр дегенді. 

Арада біраз жыл 
өтті.

Ұзын сөздің 
қысқасы, былтыр 
әлгі Крокодилге 
арнайы әскери 
операция өтіп 
жатқан аймаққа 

аттануға бұйрық 
келіпті. Мобқа 

іліккендер ешқайда қаша алмайды, ол түсінікті де. Хабар 
білетіндер бірден «передовойға» түскен деседі. 

…Груз-200 боп келіпті. Ел ішінде кәнсервный банкі деседі 
ондайды. Ол жақта екі туып бір қалғаны жоқ, осы жақпен 
байланысы барлар Генаның әкесіне шығып, «не істейсіңдер?» 
деп сұрапты. Әкесі: «мен ондай адамды мүлдем танымаймын!» 
деп телефонды тастай салыпты. 

Ұлы далаға ұл болудан қашқандардың тағдыры…

қыП-қыЗыл Грамота
(бүгінгі күннің тақырыбына орай)

«Балаңыздың тәртібі нашар», «Жәдөк терезе сындырды», 
«Балаңыз төбелесті» ...

Осындай сын-ескертпе оқушы күнделігіне қызыл сиямен 
жазылып, үйге үшбу хаттай жиі келетін... Ал Жәдөкке бәрібір. 
Екі қойы – бір сом. 

6 «а» сыныбына сабақ беретін мұғалім сыныптағы 
осы бір сотқар оқушының жалғыз анасын да көзге ілмей 
жүргенінен хабардар болды. Әлгі бұзық ұлдың шешесі 
ауруханада еден жуушы екен. Белі бүгілген, еңсесі түскен, 
көнетоз киімін тастамайтын әйелдің сұрқы баласына 
ұнамайтын. Әсіресе анасының «балам» деп мейірлене 
құшағына тартқан сәтінде өзінше намыстанып «ой, қойшы-
ей» деп итеріп тастайтын. Әкесі төтенше оқиға барысында 
көз жұмған, ол кезде бұл бала екіден енді асқан. Содан 
бері шеше байғұс барын осы ұлының аузына тосып, үстіне 
жапсырып келеді.

Еден жуып, аурулардың горшогын тасып жүрген адам 
қайбір көп ақша алатын еді, тапқаны тек жалғыз ұлдың 
қажетіне әзер жетіп жүрді. Ал өзі? Өзі әркімнің көнетоз киімін 
жамап-жасқап, қыстық киімін тоқып киіп жүріп жатты. 

Ата-аналар жиналысында мұғалім «переходной 
возраст» дегенді айтып, балаға көңіл бөлуді күшейтуді 
тапсырды. Тапсырды, бірақ іштей дәл осы тапсырманы 
Жәдөктің анасы орындай алмайтынын іші сезіп тұрды. 
Әйел тым момын еді. 

Сосын, сосын сынып жетекші өзінше жоспар ойлап 
тапты.

Директордың бөлмесінен сынып жетекшінің жүзі 
жадырап шықты. Ертеңіне мектепке санаулы ата-ананы 
шақырылып, үлкен жиын өткізіп, соның үстінде үлгілі, 
озат оқушылардың әке-шешелерін мақтау грамотасымен 
марапаттады. Оның ішінде Жәдөктің бір жапырақ шешесі 
де бар еді. Ду қол шапалақ, жақсы сөз айтылып ортаға 
шақырғанда әлгі байғұс әйелдің беті ду ете қалды. Бұрышта 
тұрған баласы аңтарылып қарап қалды. Директор мұның 
анасының қандай жақсы адам, еңбексүйгіш маман екенін 
ұзақ әрі әсерлі етіп айтты. Сөйтіп, қып-қызыл грамотаны 
табыс етті. 

Бозөкпе бала ыстық жас қалай көз шарасын толтырғанын 
өзі де сезбей қалды. Осыған дейін киімі жаман, еңсесін төмен 

деп менсінбей келген анасы да дәл осы сәтте тіктеліп, әдемі 
болып кеткендей көрінді. Иә, иә, әдемі. Әдемілік іштегі 
көңіл дің бүр жарған сәтінде екен ғой! ... Жылдар өтті. Жәдөк 
жақсы азамат боп қалыптасты. Анасын қолынан келгенше 
аялады.

Бұл оқиға 80-ші жылдарда болған... Қып-қызыл грамотаны 
сынып жетекші өз ақшасына арнайы барып кеңсе тауары 
дүкенінен сатып алыпты... Сол қып-қызыл грамота бүтін бір 
отбасының тағдырын шешті.

Әке тӘрБиесі немесе 
жҰқПалы қасиет – жақсылық

Былтыр көшенің арғы басындағы Дәкең қария қайтыс 
болды. Қазір үлкен үйде тек жеңгеміз Жұмакүл апа жалғыз 
тұрып жатыр. Дәкеңнің көзі кеткелі жоспарлы үй жүдеп-
жадай бастады. Былтырдан бері екі ұлымды алып, қар 
түссе, тез-тез күреп, ауласын тазалап кетеміз. Балаларыма 
«әжеге айтпаңдар, бұл біздің құпиямыз болсын» деп 
сыбырлағанмын. Қысқасы, сауапты істі жарияламайтын 
болдық.

Кешегі жексенбіде екі ұлымның беті қызарып кешкілік 
үйге мәз-мәйрам болып келіп тұр.

– Ау, көңілдісіңдер ғой?
– Иә, Жұмакүл әжейдің үйінің қарын күреп, шығып 

бара жатсақ, біздің сыныптың қыздары келе жатыр екен, 
«сендер неғып жүрсіңдер?» десек, «бағана сендердің қар 
күрегендеріңді көріп, біз де әженің үйін жинауға көмекке 
келдік» деді. Сосын бәріміз үйін жинадық, қыздар тамақ 
істеді, әже бізге бата беріп, кәмпит, печенье берді, сондай 
тәтті ше... Әке, біздің сынып ұйымшыл, – деді ұлым мұрнын 
тартып.

– Жарайсыңдар, көп жасаңдар! – дедім ұлыма іштей риза 
болып.

– Әке, әже де көп жасаңдар, жамандық көрмеңдер, 
өркендерің өссін, – деді.

Ұлым қалтасынан екі кәмпит, дымқыл тартып үгітілген 
бір печеньені дастарханға қойды. Бәріміз қылдай бөліп, ауыз 
тидік. Шынымен де, өте тәтті екен!

Әріптесім Төреханның әңгімесі. Осындай өнегелі ұл-қыз 
өсіріп отырғанына разы болдым. Расында, жақсылық жұғатын 
қасиет қой, шіркін! Осындай тәрбие беретін әкелер көбейе 
берсін!

теңізбен тағдырлас қаламгер, «Парасат» орденінің, халықаралық «алаш» әдеби сыйлығының 
иегері, қоғам қайраткері, эколог-жазушы, айдынды арал перзенті сайлаубай жұбатырұлының 
«топансу жүзін жуған Ұлы дала» атты жаңа кітабы жарыққа шықты. 

Бақтияр ОспанОв, теолог:

БҮГіНГі қОҒаМҒа ӘКЕ ВитаМиНі ЖЕтісПЕЙДі

Басы 1-бетте

қаламгер асуы

Кітаптың тұсаукесері мен қаламгердің жетпіс алтыншы 
жазы қабат келіп, қырғи тілді ақын Асқар Тоқмағамбетов 
атындағы қалалық мәдениет үйінде өткен әдеби-сазды 
кеш арнайы тақырыптық прологпен басталды. Онда 
қаламгердің жанайқайы, шиеленісті сезімдері суреттелді.

«Әкімі ақынын іздеген» өңірде қалам ұшындағы 
өмірді қағаз бетіне түсіріп жүрген Сайлаубай 
Жұбатырұлын облыстық мәдениет, архивтер және 
құжаттама басқармасы басшысының орынбасары 
Қуаныш Жанұзақов пен қалалық мәдениет және тілдерді 
дамыту бөлімінің басшысы Жағыпар Тәжмаханов 
құттықтап, сый-сыяпат жасады.

Жаңа кітаптың тұсаукесеріне ақын, халықаралық 
«Алаш» әдеби сыйлығының иегері, Қазақстан Жазушылар 
Одағы Қызылорда облыстық филиалының төрайымы 
Қаршыға Есімсейітова, ғалым, профессор, философия 
ғылымдарының докторы Баймырза Қожамберлиев және 
белгілі журналист, филология ғылымдарының кандидаты, 
«Әлімсақ» журналының бас редакторы Нұрлан 
Көбегенұлы қатысып, туындыға пікірін білдірді. 

Әдеби-сазды кеште қаламгердің өлеңдері оқылып, 
толғауы орындалса, қала өнерпаздары әннен шашу 
шашты.

«ақмешіт-ақпарат»

әріптес әлемі


